
[bookmark: _Hlk211003961]Հայաստանի Հանրապետության արդարադատության նախարարության պրոբացիայի ծառայության պետ Գուրգեն Աֆրիկյանի 2025 թվականի սեպտեմբերի 29-ից մինչև հոկտեմբերի 3-ը Խորվաթիայի Հանրապետություն (Զագրեբ) գործուղման արդյունքների վերաբերյալ

Գործուղված անձ՝ 
[bookmark: _Hlk211007828]Գուրգեն Աֆրիկյան – Պրոբացիայի ծառայության պետ: 
Գործուղման վայրը և ժամկետները` Զագրեբ (Խորվաթիայի Հանրապետություն), 2025թ. սեպտեմբերի 29-ից հոկտեմբերի 3-ը:
Հրավիրող կողմը` Արդարադատության, հանրային կառավարման և թվային փոխակերպման նախարարություն:
Գործուղման նպատակը` Ճանաչողական այցի իրականացում «Աջակցություն Հայաստանում արդարադատության ոլորտի բարեփոխումներին, 2-րդ փուլ – լրացուցիչ աջակցություն» ծրագրի շրջանակներում:
Կատարված այցերը՝ Խորվաթիայի Արդարադատության, հանրային կառավարման և թվային փոխակերպման նախարարությունում կայացած հանդիպման  ընթացքում Գուրգեն Աֆրիկյանը խորվաթական կողմին է ներկայացրել Պրոբացիայի ծառայությանն առնչվող օրենսդրական կարգավորումները, հիմնական գործառույթները, կառուցվածքը, հրավիող կողմին հետաքրքրող վիճակագրական տվյալներ, կատարված և սպասվող փոփոխություններն ու բարելավումները, ինչպես նաև պատասխանել է Խորվաթիայի Արդարադատության նախարարության ներկայացուցիչների հարցերին և տվել անհրաժեշտ պարզաբանումներ: 
ՀՀ պատվիրակության կողմի ելույթին հաջորդել է խորվաթական կողմի զեկույցը, որի ընթացքում  ներկայացվել են Խորվաթիայի քրեակատարողական և պրոբացիայի համակարգերի կառուցվածքն ու հիմնական գործառույթները՝ ներկայացնելով գործող մեխանիզմներն ու դրանց առանձնահատկությունները, ինչպես նաև իրականացվող բարեփոխումների ընթացքը:
Այց է իրականացվել նաև Ռիեկայի պրոբացիայի կենտրոն և ցածր անվտանգության բանտ: Ներկայացվել են Պրոբացիայի կենտրոնի աշխատանքը, պրոբացիայի ծառայողի հիմնական գործառույթները, իրականացվող վերականգնողական ծրագրերը: 
Այցելություն է կատարվել Լեպոգլավայի բարձր անվտանգության բանտ, որի ընթացքում ներկայացվել են բանտը և դրա ենթակառուցվածքները, պահման պայմանները, դատապարտյալների զբաղվածության և աշխատանքի ապահովման համար իրականացված քայլերը և գործող պայմանները, մասնավորապես՝ արհեստանոցների ստեղծում, երաժշտական, հոգեբանական և նկարչական սենյակների կահավորում: Ներկայացվել է բանտի «ինքնաապահովման» մոդելը՝ դատապարտյալների կողմից անասնապահության և այգեգործության միջոցով սնունդի արտադրման և պատրաստման եղանակով: Պատվիրակությանն են ներկայացվել հիմնարկում ներդրված թվային լուծումները և դրանց կիրառման առավելություններ:
Կայացել է հանդիպում Խորվաթիայի արդարադատության նախարարության ուսումնական կենտրոնում: Ներկայացվել են Կենտրոնի կառուցվածքը, քրեակատարողական և պրոբացիայի ծառայողների համար գործող վերապատրաստման ծրագրերը, պաշտոնի նշանակմանը նախորդող դասընթացները:
Այցելություն է իրականցվել նաև Զագրեբի Պրոբացիայի կենտրոն, որտեղ Խրովաթիայի Պրոբացիայի ծառայության ղեկավարը ներկայացրել է կենտրոնի աշխատանքը: Քննարկվել են մի շարք գործնական հարցեր՝ այդ թվում շահառուների ուղեկցման, էլեկտրոնային մոնիթորինգի և պատժի կրումից պայմանական վաղաժամկետ ազատման դեպքում կազմվող զեկույցների վերաբերյալ: 

